
Abstract. In this article, the inclusion of Bukhara Emirate in the unified 

customs system of Russia and the issue of trade relations and diplomatic relations 

between Afghanistan and Bukhara in the subsequent periods are analyzed 

historically. 

Аннотация. В данной статье исторически анализируется включение 

Бухарского эмирата в единую таможенную систему России и вопрос торговых 

отношений и дипломатических отношений между Афганистаном и Бухарой в 

последующие периоды. 

Ключевые слова: Бухара, Афганистан, таможня, водный путь, 

Annotatsiya. Ushbu maqolada Buxoro amirligining Rossiya yagona 

bojxona tizimiga kiritilishi va undan keyingi davrlardagi Afg„oniston va Buxoro 

savdo aloqalari, diplomatik munosabatlari masalasi tarixiy tahlil qilingan.  

Kalit so‘zlar: Buxoro, Afg„oniston, bojxona, suv yo„li, tashqi savdo-sotiq, 

savdogar, diplomatik, bojxona tarifi, savdo agenti, kechuv punktlari, Pattakesar, 

kema, chegara.  

 

  

 

 

Kirish (Introduction) 

Buxoro amirligining qo„shni Sharq mamlakatlari bilan savdo-sotiq aloqalarining rivojlanishida 

bevosita Amudaryo suv yo„lining va undagi kechuvlarning o„rni muhim hisoblangan. Xususan 

Buxoroning Afg„oniston bilan savdo aloqalarida Termiz va Sherobod shaharlarining muhim o„rinda 

turganligini inobatga olsak, aynan shu shahalar orqali Afg„onistondan yiligiga 6 mingdan ortiq 

tuyalarda turli xildagi mahsulotlarning olib o„tilganligiga guvoh bo„lamiz. [1] 

 

 Tahlil va Natijalar (Analysis and Results) 

Bu davrda kechuv punktlarining ikki xil ko„rishi mavjud bo„lib, bular tashqi savdo 

ahamiyatidagi kechuvlar bo„lib, bular surxon vohasida Amudaryo suv yo„lining muhim kechuvlari 

Pattakesar, [2] Eski Termiz, Yorgoh (SHo„rob), Cho„chqaguzar, Qorakamar kabilarni kiritsak, ikkinchi 

guruhga Xotinrabot, Burguttepa, Ayritom, Maymunto„qay, Sasiqko„l va Boldir kechuvlari esa 

mahalliy ahamiyatga ega kechuvlar hisoblanib, [3] bu kechuvlar tokim Amudaryo flotiliyasi tashkil 

qilingandan keyin ham o„z amaliy ahamiyatini yo„qotmagan. 

Buxoro amirligida Rossiya manfaatlarining ustun kelishi 1873-yil 28-sentabrdagi shartnomadan 

keyin kuchayganligini ko„rish mumkin. Ushbu yildagi shartnoma 17 moddadan iborat bo„lib, uning 3-

moddasida: “Buxoro amirligiga qarashli Amudaryo qismida Buxoro kemalari va rus paroxodlari, 

shunungdek, boshqa flot kemalari qatorida hukumat hamda shaxsiy kemalarga erkin suzishga ruxsat 

beriladi” degan moddasi bo„lsa, 4-moddasida “Kerak va qulay bo„lgan Amudaryoning Buxoro 

qirg„oqlarida ruslar o„zlarining to„xtash joyi va Tovar omborlari qurishga haqlidir” [4] deb yozilgan 

moddalari bevosita Rossiya manfaatlarini ta‟minlaganligini ko„rish mumkin. 

Bu davrda Buxoro va Xiva xonliklari Rossiya imperiyasining siyosiy manfaatlariga to„la 

bo„ysundirilib, tashqi savdo-sotiqda hech qanday vakolatga ega bo„lmagan. Barcha tashqi savdo-sotiq 

va diplomatik aloqalar rus hukumatining bevosita roziligi bilan amalga oshirilar edi. 

Shu maqsadda, Rossiya imperiyasi moliya vazirligining tashabbusi bilan 1892-yilning 

oxirlarida maxsus kengash chaqirildi. Kengash Buxoro hamda Xiva xonliklarini yagona rus bojxona 

tizimiga kirish maqsadga muvofiq, deb topadi. Lekin Buxoro amiri tomonidan norozilik ehtimoli 

borligi uchun Aleksandr III kengash qarorini tasdiqlashga shoshilmadi va unga chet el tovarlaridan 

olinadigan boj to„lovining bir qismini berishni va‟da qildi. 1893-yilning oktabrda yagona bojxona 

tizimi to„grisidagi loyiha Turkiston general-gubernatori Veryovskiyga va Buxoro amiriga jo„natildi. 

Amir bu loyihani maqullashga majbur bo„ldi va 1894-yildan boshlab amirlik chegara punktlarida rus 

bojxonalarini tashkil etishga qaror qilindi. 

Buxoro amirligini rus bojxona tizimiga kiritish to„g„risidagi qonun 1894-yil 6-iyulda Rossiya 

imperatori Nikolay II (1894-1917 yy) tomonidan “O„rta Osiyoda bojxona qismi” qonunini imzolashi 

bilan qabul qilinib, rasman shu yilning 15-noyabrdan kuchga kirgan.[5] 1895-yilga kelib Karki, Kelif, 

Cho„chqa-guzar, Patta-Hisor, Ayvaj, Panj, Bassargin, Chubek, Saroy, Bagaraks bojxonalari ish 

boshladi. 1895-yil 1-iyuldan rus-afg„on chegarasidagi savdoni nazorat qilish, Rossiya imperiyaning 

ta‟siriga o„rgan. [6] 

1894-yilda Cho„chqa guzarda bojxona punktining ochilishi bilan Buxoro-afg„on chegarasidagi 

savdo-sotiq yo„li Rossiya savdo puntkiti orqali o„tib, Rossiya Amudaryoning kechuviga qulay 

punktlarda Kerki, Kelif, Ayvaj bojxona punktlarini tashkil etgan. [7] Bundan ko„rinadiki aynan shu 

davrdan boshlab Buxoro-Afg„oniston savdo yo„llari nazorati, savdodan undirilgan boj to„lovlari 

Rossiya imperiyasi ixtiyoriga o„tib, to„lib Rossiyaning manfaatlariga bo„ysuntirlgan. 

Ma‟lumotlarning birida afg„on savdogarlari chegarada tashkil etilgan rus bojxonasiga 

uchramay, Buxoro amirligi yerlariga o„tishga harakat qilganliklari, biroq bu paytda ruslar 

Amudaryoning Panj irmog„idan o„tish uchun 5 %li bojxona xizmatini tashkil etganliklari, afg„onlar 

bunga amal qilmagnliklari uchun 1895-yili 38 ta afg„on savdogari nolegal yo„l orqali o„tayotganda 

ushlab qolinib, ulardan 33048 so„mlik mahsulot musodara qilingan.  

1895-yilda 700 pud kunjut urug„iga 5 foizdan boj solig„i, ya‟ni 52 rubl olingan bo„lsa, afg„onlar 

undan 150 rubl boj solig„i olgan. Savdo aylanmasi tushib ketgan. 1894-1895-yillarda Buxorodan 

Afg„onistonga 1.500.000 rubl miqdorida mahsulot olib chiqilgan bo„lsa shundan 200-300 ming 

so„mlik molning qiymati bevostida amirlikda ishlab chiqarilgan bo„lsa, qolgan qismi rus manufakturasi 

mollari bo„lib, ular orasida gazlama, cho„yan qozon, temir, oq qand, shakar va attorlik mollari hissasi 

ko„proq bo„lgan. [8] 

Habibullaxon davrida 1902-yilda Rossiya Kushka orqali yangi bojxona tashkil etilgan. 

Afg„onlar bir tuyaga 250-350 hind rupiyasi miqtorida mahsulot o„rtib o„tgan (rus pulida 90-120 so„m) 

ruslar sanoat mahsulotlarini mumkin qadar Afg„onistonga ko„proq o„tkazishga xarakat qilganlar. 

Buxoro amirligi orqali rus tovarlarining Afg„onistonga arzon o„tishini bilgan Rossiya moliya vazirligi 

1891-1901-yillarda Buxoro hududi orqali o„tkazilgan har pud mahsulot uchun Buxoro amirligi 

xazinasiga 1,50 tiyindan 1,75 tiyingacha boj to„lab turishi belgilangan bo„lsada biroq, rus savdogarlari 

bunga hamma vaqt ham amal qilaganlar. [9] Rossiya savdogarlaridan olingan boj Moskva xazinasiga 

tushgan.  

Buxoro amirligi Rossiya bojxona tizimiga kiritilganidan so„ng, Afg„oniston bilan savdo-sotiqni 

imperiya hukumati to„la o„z nazoratiga olish chora-tadbirlarini ko„rgan. Savdo-sanoat, ichki ishlar va 

harbiy va moliya vaziriga savdo-sanoat palatasi tomonidan yo„llargan bildirishnomalarda Afg„oniston 

bilan tovarlarga nisbatan boj miqdorini yangidan hisoblab chiqish, bu mamlakatdan sotib olinadigan 

paxta, qorako„l, lapis lazuli, go„sht va non mahsulotlariga boj belgilashga ushbu tovarlarga Rossiya 

imperiyasi hududlari muhtojligibi hisobga olish masalasi kun tartibiga qo„yilgan. [10] Ayrim hukumat 

ma‟murlari yuqorida ko„rsatilgan Afg„oniston orqali keladigan tovarlarga boj mutlaqo joriy etmaslik 

talabini ilgari surgan. Afg„oniston bilan savdoda tovarlarga boj tariflarini ko„tarish bu mamlakat orqali 

savdo-sotiqni, import va eksportni sekinlashishiga olib kelishi oxir-oqibatda Tovar ayrboshlash 

jarayoniga salbiy ta‟sir ko„rsatishi nazarda tutilgan. Afg„onistondan keladigan barcha hunarmandchilik 

mahsulotlaridan, charm, poyabzal, jun chakmon, matolar qo„ygani uchun eng kam boj olish orqali bu 

mamlakatni Rossiya bozoriga qaram qilish maqsadi ko„zlangan. [11] Rosssiya hukumati 

Afg„onistonda paxta yetishtirishni rag„banlantirish, arzon paxta tolasi xarid qilish, ko„proq bu 

mamlakatdan paxta xomashyosini kiritish chorasini izlagan. Afg„oniston Turkiston singari 

imperiyaning muhim paxta xomashyosi bazasi bo„lishi rejalashtirilib, 1911-yildan Turkiston bojxona 

okrugi boshlig„i taklifi bilan 1 pud kiritiladigan afg„on paxtasiga eng kam boj olish ya‟ni 20 tiyin 

yagona boj tartibi joriy etilgan. [12] Afg„oniston iqtisodiy imkoniyatlaridan kengroq foydalanishda 

Rossiyaga 1907-yildagi rus-ingliz shartnomasi xalaqit berardi. Ushbu shartnoma shartlaridan biri 

Rossiya imperiyasi afg„on shaharlarida konsullik (vakolatxona)lar ochish huquqidan mahrum 

etilgandi. Shu sababli Rossiya Afg„oniston iqtisodiyotiga kirib borishning asosiy vositasi sifatida 

afg„on mollari importiga boj tariflarini pasaytirish, afg„onlarning qorako„l teri va paxta va yangi 

bozorlari qidirishlari oldini olish, Afg„oniston amiri bilan iliq munosabatlarda bo„lish, bu mamlakatda 

savdo agentlik (ayg„oqchilik)lari tashkil etish kabi maqsadli yo„llardan bordi.[13]    

Istiqbolli vazifalarni amalga oshirishda 1894-1910-yillarda afg„on-Rossiya savdosidagi 

bojxona tarifi, shuningdek, bojxona nazorati va bojxona boshqarmasi, Turkiston bojxona okrugi 

kabilar faoliyati qoniqarsiz ekanligi hukumat tomonidan e‟tirof etilgan. Shu sababli 1911-yilda 

Afg„oniston chegarasi uchun bojxona yangi ta‟rifini ishlab chiqib, uni imperiya poytaxti Sankt-

Peterburgda savdo-sanoat, moliya, harbiy, ichki, dehqon va yer mulklari vazirliklari qo„shma 

yig„ilishida  muhokama qilish taklifi ilgari surilgan. [14]  

 

Xulosa (Conclusion) 

Ta‟kidlash joizki, Buxoro amirligi rus hukumati Afg„oniston uchun mukammal, yagona 

bojxona tartib-qoidalarini ishlab chiqa olmadi. Ushbu holatga esa, Rossiya savdogarlarining Buxoro 

savdo-sotiq vakillari bilan o„zaro munosabatlaridagi ziddiyatlar, noqonuniy soliq yig„imlari, 

Afg„oniston masalasida rus-ingliz ziddiyati, afg„on savdogarlaridan ayrim hollarda chegarada 

olinadigan qo„shimcha boj soliqlari kabi ko„pdan-ko„p omillar o„z ta‟sirini ko„rsatdi. 

